
	1
	09.01.2023
	Kërkesë  për informacion dhe kopje dokumentesh.

	19.01.2023
	Për efekt të paraqitjes si provë në Kolegjin Administrativ të Gjykatës së Lartë lidhur me kërkesat që do të paraqesim për “Konstatimin e shkeljes së afatit të arsyeshëm të gjykimit”, kërkojmë informacion për gjendjen aktuale të kërkesave ankimore kundër vendimeve nr. *****, *****, *****, si dhe kërkojmë kopje të kërkesave për përshpejtimin e gjykimeve të kërkesave ankimore, kundër vendimeve të mësiperme, drejtuar Relatorëve të gjykimit, të cilat ndodhen në dosje. Duke shprehur gadishmërinë për paraqitje pranë sporteleve për të kryer pagesat përkatëse, kërkojmë që, në rast refuzimi, të na ktheni përgjigje me shkrim me qëllim që të paraqesim ankim sipas ligjit dhe t’i drejtohemi gjykatës.


Në përgjigje të kërkesës tuaj ju bëjmë me dije se nga verifikimet e kryera në Gjykatën Administrative të Apelit rezulton se janë të regjistruara ҫështjet me palë si më poshtë:
1. Çështja nr. *****, datë *****, me palë *****, gjyqtar relator *****. Çështja e mësipërme aktualisht nuk ka datë të planifikuar nga ana e gjyqtarit relator.
2. Çështja nr. *****, datë *****, me palë *****, gjyqtare relatore *****. Çështja e mësipërme aktualisht nuk ka datë të planifikuar nga ana e gjyqtares relatore.
3. Çështja nr. *****, datë *****, me palë *****, gjyqtare relatore *****. Çështja e mësipërme aktualisht nuk ka datë të planifikuar nga ana e gjyqtares relatore.
Sa më sipër, bashkëlidhur po ju dërgojmë kërkesat për përshpejtim gjykimi nr. ***** prot., datë *****; nr. ***** prot., datë *****; nr. ***** prot., datë *****.


	E plotë
	Nuk ka

	2
	09.01.2023
	Kërkesë për informacion

	17.01.2023
	Jam *****, studente e vitit të parë në Shkollën e Magjistraturës, kandidate për Gjyqtare. Në kuadër të formimit fillestar pranë kësaj shkolle dhe një detyre të ngarkuar kam nevojë për informacionin e mëposhtëm duke qenë se nuk e aksesoj dot nga faqja e web: 
- Vendimin Gjyqësor nr. *****, datë *****, me palë ***** dhe objekt *****.


Në përgjigje të kërkesës tuaj, dërguar me email në datën 09.01.2023 në adresat elektronike zyrtare të Gjykatës Administrative të Apelit, protokolluar pranë nesh në Regjistrin e Kërkesë Përgjigjeve me nr. 2, datë 09.01.2023, ju bëjmë me dije se, për shkak të një problemi teknik në sistemin e kërkimit dhe anonimizimit re ceshtjeve në faqen zyrtare të Gjykatës Administrative të Apelit, vetëm sot, më datë ***** është bërë e mundur zgjidhja e tij.
Bashkëngjitur do të gjeni aktin respektiv në formë të anonimizuar.

	E plotë
	Nuk ka

	11.01.2023
	Kërkesë për informacion

	18.01.2022
	Jam *****, kandidate për Gjyqtare në Shkollën e Magjistraturës. Në kuadër të një detyre të lënë nga stafi pedagogjik kam nevojë për informacionin e mëposhtëm:
- sa është numri aktual i gjyqtarëve në Gjykatën Administrative të Apelit?
- sa është numri i vacancave?
- sa është numri i ҫështjeve të regjistruara dhe ende të pagjykuara?
- cilat janë pengesat me te cilat po përballet Gjykata Administrative e Apelit në gjykimin brenda afatit të ҫështjeve të ankimuara?


Në përgjigje të kërkesës tuaj, dërguar me email në datën 11.01.2023 në adresat elektronike zyrtare të Gjykatës Administrative të Apelit, protokolluar pranë nesh në Regjistrin e Kërkesë Përgjigjeve me nr. 3, datë 11.01.2023, ju bëjmë me dije se:
Aktualisht pranë Gjykatës Administrative të Apelit ushtrojnë funksionin e tyre 6 (gjashtë) gjyqtarë efektivë nga 13 (trembëdhjetë) të tillë që kjo Gjykatë ka në organikën e saj.
Pas përfundimit të mbartjeve vjetore, për vitin 2023 rezultojnë gjithsej 21.166 ҫështje gjyqësore të pavendimuara, të regjistruara pranë Gjykatës Administrative të Apelit.
Në vitin 2022 janë vendimuar gjithsej 890 ҫështje gjyqësore të regjistruara pranë Gjykatës Administrative të Apelit.


	E plotë
	Nuk ka

	4
	18.01.2023
	Kërkesë për informacion 

	23.01.2023
	Ne Zyrën Vendore Arsimore ***** është përcjellë për ekzekutim vendimi nr. *****, datë *****, i Gjykatës Administrative të Apelit, me palë ndërgjyqëse ***** dhe objekt *****. Për të vazhduar me ekzekutimin e këtij vendimi nga ana jonë është kryer verifikimi nëse ky vendim ka hyrë në sekretarinë e institucionit, por nuk rezultojnë gjurmë të këtij vendimi. Referuar kësaj situate lutemi nga ana juaj të na ndihmoni me informacionin nëse nga ana e institucionit tuaj është nisur ky vendim drejt Zyrës Vendore Arsimore *****.


Në përgjigje të kërkesës tuaj, dërguar me email në datën 18.01.2023 në adresën elektronike zyrtare të Gjykatës Administrative të Apelit, protokolluar pranë nesh në Regjistrin e Kërkesë Përgjigjeve me nr. 4, datë 18.01.2023, ju bëjmë me dije se, nga verifikimet e kryera rezulton që dosja gjyqësore e ҫështjes administrative me palë ndërgjyqëse *****, vendimuar nga Gjykata Administrative e Apelit me vendim nr. *****, datë *****, është dërguar pranë Gjykatës së Rrethit ***** më datë *****.


	E plotë
	Nuk ka

	24.01.2023
	Kërkesë për informacion

	25.01.2023
	Në cilësinë e ***** pranë Ministrisë së Drejtësisë, kam administruar ankesën e një qytetari, i cili pretendon se ҫështja vijon të jetë në proces pranë Gjykatës Administrative të Apelit. Në kuadër të bashkëpunimit ndërinstitucional që Ministria e Drejtësisë, *****, ka me organet gjyqësore kërkojmë nga ana juaj të na informoni për sa është e mundur, nëse ka në Gjykatën Administrative të Apelit një ҫështje gjyqësore në proces me palë ndërgjyqëse *****. Ky ankim, sipas *****, është regjistruar pranë Gjykatës Administrative të Apelit; për t’ju orientuar sqarojmë se kjo ҫështje i takon transferimit të pasurisë *****, në pronësi të Komuna *****, në emër të *****.


Në përgjigje të kërkesës tuaj, dërguar me email në datën 24.01.2023 në adresën e Koordinatorit për të Drejtën e Informimit të Gjykatës Administrative të Apelit, protokolluar pranë nesh në Regjistrin e Kërkesë Përgjigjeve me nr. 5, datë 24.01.2023, ju bëjmë me dije se, nga verifikimet e kryera rezulton që ҫështja administrative me nr. *****, me palë ndërgjyqëse *****, me objekt *****, është regjistruar pranë Gjykatës Administrative të Apelit më datë *****, gjyqtar relator *****, dhe shqyrtimi i saj ka përfunduar me Vendim nr. ***** të Gjykatës Administrative të Apelit marrë më datë *****.


	E plotë
	Nuk ka

	6


	25.01.2023


	Kërkesë për informacion

	27.01.2023
	Në institucionin tuaj ka ardhur ankimimi nr.*****, datë ***** nga Ministria e Arsimit, Rinisë dhe Sporteve me ankues ***** dhe palë në proces *****. Kërkojmë informacionin:
- a është regjistruar kjo ҫështje në sistemin elektronik të gjykatës tuaj? Nëse po, ju lutem na vini në dispozicion numrin e sistemit që ka marrë kjo ҫështje;
- a është shortuar kjo ҫështje në sistemin elektronik të Gjykatës? Nëse po, na jepni një kopje të këtij shorti;
- a janë kryer ndryshime të gjyqtarit të përcaktuar nga shorti, nëse po na vini në dispozicion ndryshimet e kryera;
- a ka planifikim për seancë gjyqësore për këtë ҫështje, nëse po, na dërgoni një kopje të kalendarit të seancës. Informacioni të jetë zyrtar dhe i firmosur nga institucioni.


Nga ana e Gjykatës, fillimisht, kërkuesit i është kërkuar të saktësojë adresën e plotë postare (të banimit) ku të mund t’i dërgohet përgjigja e kërkesës për informacion, të cilën kërkuesi e ka përmbushur rregullisht.


Në përgjigje të kërkesës tuaj për informacion, protokolluar pranë Nesh me Nr. 6 Prot., datë 25.01.2023, me lëndë “Kërkesë për informacion”, ju bëjmë me dije se:  - ҫështja administrative me nr. *****, me palë ndërgjyqëse ***** me objekt ***** është regjistruar pranë Gjykatës Administrative të Apelit në datën ***** dhe me shortim elektronik të datës ***** i është caktuar gjyqtarit relator *****. 
- Me rishortim elektronik të datës ***** ҫështja administrative e cituar i ka kaluar gjyqtarit relator *****.
- Çështja administrative në fjalë nuk ka ende një datë planifikimi për gjykim.
- Çdo informacion tjetër në lidhje me ҫështjen si dhe gjurmimin e ecurisë së mëtejshme të saj mund t'a gjeni edhe në faqen zyrtare të Gjykatës Administrative të Apelit  (www.gjykata.gov.al) duke përdorur numrin e ҫështjes ***** dhe kodin e anonimizimit *****.


	E kufizuar
	Nuk ka

	7
	27.01.2023
	Kërkesë e përsëritur për informacion

	02.02.2023
	Pranë Institucionit të ***** është administruar për dijeni kërkesa e shtetasit ***** drejtuar Gjykatës Administrative të Apelit. Kërkuesi ka ankimuar vendimin nr. *****, datë *****, të Gjykatës Administrative të Shkallës së Parë ***** me palë ndërgjyqëse *****, dhe kërkon përshpejtimin e ҫështjes gjyqësore si më lart. Me tonat nr ***** drejtuar Gjykatës Administrative të Apelit kemi kërkuar të informohemi nëse është marrë në shqyrtim kërkesa e shtetasit ***** për përshpejtimin e ҫështjes dhe cili është qëndrimi i gjykatës në lidhje me të. Ndodhur në këto kushte, Institucioni i ***** ju drejtohet me kërkesë të përsëritur për shpjegime lidhur me ҫështjen e mësipërme. Përgjigjen e përsa kërkuar lutemi të na e dërgoni brenda afatit 10-ditor.


Në përgjigje të shkresës tuaj nr. *****, datë *****, me lëndë “Kërkesë e përsëritur për informacion”, ju informojmë se nga verifikimet e kryera në Gjykatën Administrative të Apelit, deri më datë *****, nuk rezulton të jetë regjistruar ankim kundër vendimit nr. ***** të Gjykatës Administrative të Shkallës së Parë ***** në emër të shtetasit *****. Ju bëjmë me dije se ankimet depozitohen pranë sekretarive të Gjykatave të Shkallës së Parë, të cilat, pas veprimeve përkatëse, përcjellin ankimin dhe aktet e dosjes pranë Gjykatës Administrative të Apelit, dhe nga komunikimi në telefon me sekretarinë e Gjykatës Administrative të Shkallës së Parë *****, dosja gjendet pranë asaj gjykate.


	E plotë
	Nuk ka

	8
	09.02.2023
	Kërkesë për informacion 

	09.02.2023
	Institucioni i ***** ka administruar ankesën e subjektit *****, i cili ankohet ndaj Bashkisë ***** dhe *****, për mosnxjerrje të titullit të pronësisë mbi pasurinë nr. *****, dhe lëshimin e dokumenteve të pronësisë në favor të tij. Referuar deklarimeve të dhëna nga subjekti *****, apo organet e lartpërmendura, thuhet se kjo ҫështje është gjykuar prej Gjykatës Administrative të Shkallës së Parë *****, e cila është shprehur me vendim nr. *****, datë ***** dhe se kundër këtij vendimi është ngritur ankesë në Gjykatën Administrative të Apelit. Përsa më sipër kërkojmë informacion nëse pranë Gjykatës Administrative të Apelit është në proces gjykimi ndonjë ankim kundër vendimit nr.*****, datë *****, të Gjykatës Administrative të Shkallës së Parë *****. Nëse po a ka përfunduar gjykimi i kësaj ҫështje deri më sot? Vënien në dispozicion të një kopje të vendimit nr. *****, datë *****, të Gjykatës Administrative të Shkallës së Parë ***** si dhe kopje të vendimit të mundshëm të dhënë nga Gjykata Administrative e Apelit. Përgjigjen e përsa kërkuar lutemi të na e dërgoni brenda afatit 10-ditor.


Në përgjigje të shkresës tuaj nr. *****, datë *****, me lëndë “Kërkesë për informacion”, ju informojmë se nga verifikimet e kryera në Gjykatën Administrative të Apelit rezulton të jetë regjistruar ҫështja nr. *****, datë *****, me palë ndërgjyqëse *****, me objekt *****. Pas procedurës së rishortimit, ҫështja e mësipërme i ka kaluar për gjykim gjyqtares ***** dhe aktualisht nuk ka datë të planifikuar për gjykim nga ana e gjyqtares relatore.


	E plotë


	Nuk ka

	16.02.2023
	Kërkesë për informacion lidhur me gjykimin e ҫështjes

	20.02.2023
	Në Institucionin e ***** është paraqitur ankesë nga ***** për zvarritje të procesit gjyqësor. Gjykimi për ҫështjen objekt ankese ka përfunduar në Gjykatën Administrative të Shkallës së Parë nëpërmjet vendimit nr. *****, datë *****. Më tej, pas ankimit ҫështja është regjistruar në Gjykatën Administrative të Apelit me relatore gjyqtaren *****, por ende nuk është caktuar një datë për gjykimin e saj. Sjellim në vëmendje se kjo ҫështje ka tashmë një kohë të gjatë e regjistruar në këtë gjykatë, pavarësisht se ne si Institucion i ***** jemi të vetëdijshëm se ngarkesa e punës është e madhe dhe po punohet shpesh me stafe të reduktuara, si pasojë e reformës në drejtësi. Për të bërë të mundur shqyrtimin e këtij rasti, lutemi na dërgoni një informacion, brenda 10 ditëve, lidhur me këtë ҫështje gjyqësore si dhe caktimin e datës për gjykimin e saj.


Në përgjigje të shkresës tuaj nr. *****, datë *****, me lëndë “Kërkesë për informacion lidhur me gjykimin e ҫështjes”, ju informojmë se nga verifikimet e kryera në Gjykatën Administrative të Apelit rezulton të jetë regjistruar ҫështja nr. *****, datë *****, me palë ndërgjyqëse *****, me objekt *****. Pas procedurës së rishortimit, ҫështja e mësipërme i ka kaluar për gjykim gjyqtares ***** dhe aktualisht nuk ka datë të planifikuar për gjykim nga ana e gjyqtares relatore. Pas verifikimit të dosjes rezulton se nga ana e palës paditëse është paraqitur një kërkesë për përshpejtimin e gjykimit të ҫështjes protokolluar në gjykatë me nr. ***** Prot., datë *****, e cila është refuzuar nga gjyqtarja dhe ҫështja është në rradhën e gjykimeve. Ju bëjmë me dije se shkresa e paraqitur nga ana juaj i është bërë me dije gjyqtares relatore.


	E plotë
	Nuk ka

	28.02.2023
	Kërkesë për informacion

	06.03.2023
	Për t’i ardhur në ndihmë informacionit të saktë publik, në bazë të ligjit nr. 119/2014 neni 15 pika 1 dhe 2 (Për të Drejtën e Informimit); Redaksia e *****, sot e martë datë 28 Shkurt 2023, kërkon nga Gjykata Administrative e Apelit (në kuadër edhe të përgjegjësisë profesionale e institucionale për t’i përcjellë opinionit publik informacione të konfirmuara në rrugë zyrtare), të na vihet në dispozicion informacion lidhur me pyetjet si më poshtë:
Dy vite më parë Bashkia ***** në kuadër të një plani rregullator vendosi shembjen e bizneseve në pronësi të shtetasit *****, që ndodhen në qendër të qytetit *****. Pavarësisht se prona dhe godina pretendon pronari, janë me dokumenta të rregullt hipotekor, Bashkia ***** refuzoi të japë dëmshpërblimin, për këtë arsye ***** iu drejtua Gjykatës ***** për zgjidhjen e ngërçit. Me argumentin e shkeljes së afateve kohore, gjyqtari vendosi pushimin e çështjes, teksa avokatët e familjes ***** e çuan çështjen në Apelin Administrativ në Tiranë, institucion nga i cili deri më sot nuk ka një vendim.
1. Për sa më sipër, kërkojmë të dimë, në çfarë faze është procesi në Gjykatën Administrative të Apelit Tiranë lidhur me këtë çështje?
2. A është shqyrtuar kjo çështje, dhe nëse jo, kur pritet dhe cilat janë arsyet pse nuk ka ndodhur deri më tani?


Në përgjigje të kërkesës tuaj për informacion, dërguar me email, në datën 28.02.2023, në adresën e Koordinatorit për të Drejtën për Informim të Gjykatës Administrative të Apelit, protokolluar pranë Nesh në Regjistrin e Kërkesë – Përgjigjeve me nr. 10 Prot., datë 28.02.2023, ju bëjmë me dije se nga verifikimet e kryera rezulton që ҫështja administrative nr. *****, me palë ndërgjyqëse *****, me objekt ***** është regjistruar pranë Gjykatës Administrative të Apelit në datën ***** dhe me shortim elektronik të po kësaj date ҫështja i është caktuar për shqyrtim Gjyqtarit Relator *****. Çështja nuk ka një datë planifikimi për gjykim, caktimi i së cilës është në kompetencën e Gjyqtarit relator të saj. Aktualisht, Gjyqtari relator po shqyrton ҫështje të regjistruara në fillim të vitit 2017. 
 

	E plotë
	Nuk ka

	08.03.2023
	Kërkesë për informacion

	16.03.2023
	Lutem ndjekjen dhe informimin në lidhje me kërkesën për informacion si vijon:
Kur do të gjykohet në Gjykatën e Apelit Administrativ Tiranë, ҫështja me nr. ***** , datë regjistrimi *****, tipi ҫështjes “rillogaritje pensioni” me objekt *****, me gjyqtar *****?
Mirëkuptojmë ngarkesën e madhe të ҫështjeve gjyqësore që ka sistemi gjyqësor, por kohëzgjatja prej 6 vitesh tashmë në Gjykatën Administrative të Apelit për këtë ҫështje është e papranueshme. Në nëntor 2021 kemi bërë kërkesë për përshpejtim të shqyrtimit të kësaj ҫështjeje, por fatkeqësisht nuk u mor parasysh. Tanimë pas 6 vitesh pritje, kërkoj që të merret në shqyrtim me përparësi ҫështja e sipërpërmendur për zbatimin e një të drejte kushtetuese për një proces të rregullt gjyqësor brenda një afati të arsyeshëm kohor.
Në përputhje me parashikimet ligjore për të drejtën e informimit, kërkoj informimin dhe zgjidhjen e kësaj situate brenda 10 ditë pune. Në rast mosdhënie informacioni do t`i drejtohem me ankesë, sipas parashikimeve ligjore, Komisionerit për të Drejtën e Informimit dhe Mbrojtjen e të Dhënave personale dhe organeve të tjera kompetente.
Bashkëngjitur do të gjeni shkresën me lëndë "Kthim përgjigje" me Nr. ***** Prot., datë *****, në përgjigje të kërkesës Tuaj për informacion, dërguar me email, në datën 08.03.2023, në adresën zmp.administrativeapelit@gjykata.gov.al, protokolluar pranë Nesh në Regjistrin e Kërkesë – Përgjigjeve me nr. 11 Prot., datë 08.03.2023, shkresë të cilën e kemi nisur dhe në adresën tuaj postare të deklaruar në kërkesën për informacion. 

“Në përgjigje të kërkesës Tuaj për informacion, dërguar me email, në datën 08.03.2023, në adresën zmp.administrativeapelit@gjykata.gov.al, protokolluar pranë Nesh në Regjistrin e Kërkesë – Përgjigjeve me nr. 11 Prot., datë 08.03.2023, Ju bëjmë me dije se, çështja administrative nr. ***** Regjistri Themeltar, me palë ndërgjyqëse *****, është regjistruar pranë Gjykatës Administrative të Apelit në datën ***** dhe me shortin elektronik të datës ***** çështja i ka kaluar gjyqtarit relator *****. Sipas të dhënave të sistemit elektronik nuk ka ende një datë të planifikuar për gjykim nga gjyqtari relator i çështjes. Aktualisht, gjyqtari relator po gjykon çështje të regjistruara në fillim të vitit 2017.
Në lidhje me pyetjet e tjera të parashtruara në kërkesën Tuaj për informacion Ju ftojmë se duhet t’i drejtoheni gjyqtarit relator të çështjes *****”.

	15.03.2023
	Kërkesë për informacion Gjykatës Administrative të Apelit

	23.03.2023
	Jam ***** nga emisioni investigativ ***** në Tv *****.
Në bazë të ligjit 119/2014 “Për të Drejtën e Informimit”, dua të kërkoj informacion për ҫështjen gjyqësore të kërkuesit *****, i cili ka bërë rreth 15-16 kërkesa për përshpejtim për një proces gjyqësor që ka ardhur tek Gjykata e Apelit Administrativ që nga muaj Shtator i vitit 2018 dhe akoma nuk është zhvilluar gjyqi dhe nuk ka akoma datë.
Çështje e cila ka ardhur nga Gjykata Administrative ***** dhe ka pasur gjyqtare *****.
Tashmë ҫështja është shortuar për gjyqtaren *****.
Brenda afateve ligjore sipas ligjit 119/2014, duam t’ju kërkojmë informacion për ecurinë e këtij procesi dhe përse nuk gjykohet kjo ҫështje, aq më tepër kur qytetari pretendon se ankuesi, pra ***** nuk ka pasur autorizim për ankim dhe për zënie të afatit për ankim.!


Në përgjigje të kërkesës tuaj për informacion, dërguar me email në datën 15.03.2023, në adresën e Koordinatorit për të Drejtën për Informim të Gjykatës Administrative të Apelit,  protokolluar në Regjistrin e Kërkesë-Përgjigjeve me nr.12 Prot, datë 15.03.2023, ju bëjmë me dije se, nga verifikimet e kryera rezulton se: 
 
Në Gjykatën Administrative të Apelit është regjistruar ҫështja administrative nr. ***** Regjistri Themeltar, Datë Regjistrimi *****, me palë ndërgjyqëse *****, me objekt *****. 
 Me shortim elektronik të datës *****, ҫështja i është caktuar për shqyrtim gjyqtares relatore ***** dhe ka pritur radhën e shqyrtimit përgjatë periudhës *****.  
 
Me Vendim nr.17, datë 10.05.2022 të Këshillit të Gjykatës, ҫështjet në ngarkim të gjyqtares *****, pas largimit të saj nga detyra, i janë nënshtruar rishortimit. 
 
Me shortin elektronik të datës *****, çështja administrative nr. *****, Dt. *****, i ka kaluar për shqyrtim gjyqtares relatore ***** dhe ka pritur radhën e shqyrtimit përgjatë periudhës *****. 
 
Me vendim nr.49, datë 24.02.2023 të Këshillit të Gjykatës, për shkak të ngritjes në detyrë të gjyqtares ***** dhe emërimit të saj në Gjykatën Administrative të Apelit, të gjitha çështjet e regjistruara në këtë gjykatë nga vitit 2017 e në vijim, i janë nënshtruar procedurave të shortit. 
 
Me shortin elektronik të datës *****, çështja administrative nr. *****, Dt. *****, i ka kaluar për shqyrtim gjytares relatore *****.  
 
Vendimin për pranimin ose jo të kërkesave të palëve, për shqyrtimin e çështjeve me procedurë të përshpejtuar, e disponon gjyqtari relator i çështjes dhe për këtë veprimtari nuk parashikohet raportim tek Gjyqtari i Medias. Për këtë arsye, të dhënit informacion mbi arsyet e mosshqyrtimit të kësaj çështje, me procedurë të përshpejtuar nga dy ish-relatoret, gjyqtaret ***** dhe *****, nuk përbën lëndë të veprimtarisë së Gjyqtarit të Medias.  

	29.03.2023
	Kërkoj të informohem, në bazë të ligjit 119/2014 “Për të drejtën e Informimit” si vijon:
Sa kërkesa janë depozituar pranë Gjykatës Administrative të Apelit, bazuar në nenin 19 pika 1 (Ankimi ndaj vlerësimit financiar), të ligjit 133/2015 “Për trajtimin e pronës dhe përfundimin e procesit të kompensimit të pronave”, për kundërshtim të vlerësimit financiar të pronës nga ana e Agjencisë së Trajtimit të Pronës? Informacioni do të përdoret për ҫështje statistikore në një studim shkencor.


Në përgjigje të kërkesës tuaj për informacion, dërguar me email, në datën 23.03.2023, në adresën elektronike të Zyrës për Marrëdhëniet me Publikun të Gjykatës Administrative të Apelit, protokolluar pranë Nesh në Regjistrin e Kërkesë – Përgjigjeve me nr. 13 Prot., datë 24.03.2023, ju bëjmë me dije se: 
Më datë 03.04.2023 do të mbahet, në ambientet e Gjykatës Administrative të Apelit, analiza vjetore e kësaj Gjykate për vitin 2022. Në përputhje me programin institucional të transparencës, kjo analizë, së bashku me të dhënat statistikore përkatëse, ku në Tabelën nr. 5, Faqja 7 e saj, është e pasqyruar pikërisht statistika e kërkuar prej jush, sikurse rezulton në përshkrimin e detajuar të informacionit të kërkuar përmes kërkesës për informacion dërguar prej jush, do të vihet në dispozicion të Publikut dhe Medias në faqen zyrtare të Gjykatës Administrative të Apelit, (http://www.gjykata.gov.al), në Rubrikën “Njoftime për Median”.  
Kjo analizë vjetore për vitin 2022 mund të aksesohet dhe të shkarkohet prej jush menjëherë pas publikimit të saj në faqen zyrtare të Gjykatës Administrative të Apelit. 


	E plotë
	Nuk ka

	14
	30.03.2023

	05.04.2023
	Media që përfaqesojmë, është angazhuar në një investigim mediatik lidhur me me mënyrën e rekrutimit të magjistratëve nga Shkolla e Magjistraturës në sistemin gjyqësor, përfshirë nëpunësit civilë gjyqësorë dhe këshilltarët ligjorë jomagjistratë pranë Gjykatës *****.

Nga të dhënat dhe informacionet e sigururara nga Gjykata Administrative e Shkallës së Parë ***** dhe Gjykata *****, jemi në dijeni se këshilltari ligjor i Gjykatës *****,  *****, ka paditur Shkollën e Magjistraturës, pasi kjo e fundit e ka skualifikuar në një provim të zhvilluar në vitin *****, ku rezultoi mbetës.

Nga të dhënat që kemi sigururar informohemi se, pranë Gjykatës suaj, është vendosur të zhvillohet gjykimi me pale ndërgjyqëse ***** në datën *****, me këtë trupë gjykuese: *****.

Për nevoja të informimit mediatik dhe administrimit të një informacioni të saktë zyrtar, bazuar në ligjin nr. 119/2014 “Për të drejtën e infomimit”, ju lutemi të na informoni nëse data e zhvillimit të gjyqit dhe trupa gjykuese e Gjykatës Administrative të Apelit, është e saktë ose jo.


Në përgjigje të kërkesës tuaj për informacion, dërguar me e-mail më datë 30.03.2023, në adresën e Koordinatorit për të Drejtën e Informimit pranë Gjykatës Administrative të Apelit, protokolluar në Regjistrin e Kërkesë-Përgjigjeve me nr.14 Prot, datë 30.03.2023, ju bëjmë me dije se, nga verifikimet e kryera rezulton që: 
 
Në Gjykatën Administrative të Apelit është regjistruar çështja administrative nr. ***** Regjistri Themeltar, datë ***** regjistrimi, me palë ndërgjyqëse *****, me objekt *****.
 Çështja është planifikuar për t’u shqyrtuar në dhomë këshillimi më datë *****, ora *****, nga trupi gjykues i përbërë prej: *****.
 
Ky fakt konfirmohet nëpërmjet Shpalljes së datës *****, të afishuar në këndin përkatës të Gjykatës Administrative të Apelit, si dhe të publikuar në faqen zyrtare të gjykatës, në rubrikën “Publikime”.
 Bashkëngjitur: 
- Shpallja e datës *****; 
- Foto e stendës së Gjykatës Administrative të Apelit, ku është afishuar shpallja në fjalë. 

